
ZAMONAVIY UY-JOY FONDI BOSHQARUVIGA 
YO‘NALTIRILGAN KADRLAR TAYYORLASH 
TIZIMINI TASHKIL ETISH STRATEGIYASI

УЎК: 65.014.1
Berdiyeva Dilfuza Axatovna
Toshkent arxitektura-qurilish universiteti 
“Menejment” kafedrasi professori PhD., 
e-mail: dili01.07@mail.ru 

Аннотация: Ushbu maqolada zamonaviy uy-joy fondi boshqaruvi uchun kadrlar tayyorlash tizimini tashkil etish strate-
giyasi yoritilgan. Unda soha uchun zarur bo‘lgan kompetensiyalarga ega mutaxassislarni tayyorlash, ta’lim va amaliyot 
integratsiyasini kuchaytirish masalalari tahlil qilingan. Shuningdek, boshqaruv jarayonlariga raqamli texnologiyalarni joriy 
etish va innovatsion yondashuvlarni qo‘llashning ahamiyati asoslab berilgan. Maqolada oliy ta’lim muassasalari va uy-joy 
xo‘jaligi tashkilotlari o‘rtasidagi hamkorlikni rivojlantirish yo‘llari ko‘rib chiqilgan. Kadrlar salohiyatini oshirish orqali uy-joy 
fondi boshqaruvi samaradorligini yaxshilash istiqbollari bo‘yicha takliflar ishlab chiqilgan.

Kalit so‘zlar: uy-joy fondi boshqaruvi, kadrlar tayyorlash, strategiya, kompetensiya, raqamli texnologiyalar, innovatsion 
yondashuv, ta’lim va amaliyot integratsiyasi, boshqaruv samaradorligi.

Аннотация: В данной статье рассматривается стратегия организации системы подготовки кадров для 
современного управления жилищным фондом. Проанализированы вопросы подготовки специалистов, 
обладающих необходимыми компетенциями для данной сферы, а также усиления интеграции теоретического 
обучения и практической деятельности. Особое внимание уделено внедрению цифровых технологий в 
управленческие процессы и применению инновационных подходов. В статье также рассмотрены пути развития 
сотрудничества между высшими образовательными учреждениями и организациями жилищно-коммунального 
хозяйства. Разработаны предложения по повышению кадрового потенциала и улучшению эффективности 
управления жилищным фондом.

Ключевые слова: управление жилищным фондом, подготовка кадров, стратегия, компетенция, цифровые 
технологии, инновационный подход, интеграция образования и практики, эффективность управления.

Abstract: This article examines the strategy for organizing a personnel training system for the management of the modern 
housing stock. It analyzes issues related to training specialists with the necessary competencies for the sector, as well as 
strengthening the integration of theoretical education and practical training. Special attention is given to the importance 
of introducing digital technologies into management processes and applying innovative approaches. The article also 
explores ways to develop cooperation between higher education institutions and housing and communal services organi-
zations. Proposals are developed for improving human resource capacity and enhancing the efficiency of housing stock 
management.

Keywords: housing stock management, personnel training, strategy, competence, digital technologies, innovative 
approach, integration of education and practice, management efficiency.

K I R I S H
Oʻzbekistonda uy-joy fondi boshqaruvining bugungi kundagi faoliyat natijasi sohada kadrlar tayyorlash tizimining 

iqtisodiy va boshqaruv yoʻnalishlari doirasida amal qilishini ko‘rsatadi. Mavjud taʼlim dasturlari zamonaviy uy-joy fondi 
boshqaruvining institutsional, moliyaviy-iqtisodiy, texnik va raqamli boshqaruv xususiyatlarini o‘zida to‘laqonli tartibda 
aks ettirmaydi.  Boshqaruv servis kompaniyalarida kadrlar salohiyatining pastligi hamda amaliy kompetensiyalarning 
yetarli emasligi natijasida, boshqaruv kompaniyalarining  faoliyat samaradorligi pasayib, boshqaruv xizmatlari sifatini 
oshirishda  yuzaga keladigan nomutanosibliklarning ortib borishiga sabab bo‘lmoqda. 

T A D Q I Q O T  M A V Z U S I N I N G  D O L Z A R B L I G I
Bugungi kunda zamonaviy uy-joy fondini samarali boshqarish masalasi urbanizatsiya jarayonlarining tezlashishi, 

aholining uy-joyga bo‘lgan ehtiyojining ortishi hamda infratuzilmaning murakkablashuvi bilan bevosita bog‘liq holda 
dolzarb ahamiyat kasb etmoqda. Ushbu sohada boshqaruv sifatini oshirish uchun yuqori malakali, zamonaviy bilim va 
ko‘nikmalarga ega kadrlar tayyorlash tizimini takomillashtirish zarur hisoblanadi. Amaldagi ta’lim tizimi va real sektor 
ehtiyojlari o‘rtasidagi tafovutlar uy-joy fondi boshqaruvida samaradorlikka salbiy ta’sir ko‘rsatmoqda. Shu sababli, 

ta’lim va amaliyot integratsiyasini kuchaytirish, raqamli texnologiyalarni joriy etish hamda innovatsion yondashuvlarni 
rivojlantirish dolzarb vazifalardan biridir. Mazkur tadqiqot aynan shu muammolarni hal etishga qaratilgani bilan ilmiy va 
amaliy jihatdan muhim ahamiyatga ega.

I L M I Y  M U A M M O N I N G  Q O ‘ Y I L I S H I
Zamonaviy uy-joy fondi boshqaruvi sohasida kadrlar tayyorlash tizimi amaliyot talablariga to‘liq mos kelmasligi, 

ta’lim jarayonida nazariy bilimlar ustuvor bo‘lib qolishi hamda amaliy ko‘nikmalarning yetarli darajada shakllanmasligi 
asosiy ilmiy muammo sifatida namoyon bo‘ladi. Bundan tashqari, raqamli texnologiyalar va innovatsion boshqaruv 
usullarining ta’lim jarayoniga yetarli darajada integratsiya qilinmaganligi ham soha rivojiga salbiy ta’sir ko‘rsatmoqda. Oliy 
ta’lim muassasalari va uy-joy xo‘jaligi tashkilotlari o‘rtasidagi hamkorlikning zaifligi kadrlar tayyorlash samaradorligini 
pasaytirmoqda. Shu sababli, kompetensiyaga asoslangan, amaliyotga yo‘naltirilgan va raqamli transformatsiyaga 
moslashgan kadrlar tayyorlash tizimini shakllantirish zarurati dolzarb hisoblanadi.

T A D Q I Q O T  M A Q S A D I
Zamonaviy uy-joy fondi boshqaruvi uchun malakali kadrlar tayyorlash tizimini takomillashtirish 

strategiyasini ishlab chiqishdan iborat. Tadqiqotda ta’lim jarayoni va amaliy faoliyat integratsiyasini kuchaytirish, 
raqamli texnologiyalarni o‘quv jarayoniga joriy etish hamda soha ehtiyojlariga mos kompetensiyalarga ega 
mutaxassislarni tayyorlash yo‘llari tahlil qilinadi. Шу bilan birga, oliy ta’lim muassasalari va uy-joy xo‘jaligi 
tashkilotlari o‘rtasidagi hamkorlikni rivojlantirish orqali kadrlar tayyorlash samaradorligini oshirish bo’yicha ilmiy 
taklif va amaliy tavsiyalar berishdan iborat. 

I L M I Y  M O H I YA T I
Zamonaviy uy-joy fondi boshqaruvi uchun kadrlar tayyorlash tizimini kompleks yondashuv asosida 

takomillashtirish konsepsiyasini ishlab chiqish bilan belgilanadi. Unda ta’lim jarayoni, amaliy faoliyat va 
boshqaruv tizimlari o‘rtasidagi o‘zaro bog‘liqlik ilmiy jihatdan asoslanadi hamda kompetensiyaga asoslangan 
yondashuvning nazariy-metodologik asoslari rivojlantiriladi. Shuningdek, raqamli transformatsiya sharoitida 
uy-joy xo‘jaligi sohasiga mos innovatsion kadrlar tayyorlash modeli taklif etiladi. Tadqiqot natijalari ta’lim tizimi 
va amaliy boshqaruv jarayonlarini integratsiyalash orqali kadrlar salohiyatini oshirishning ilmiy asoslarini 
yaratishga xizmat qiladi.

Mamlakatning kadrlar tizimini rivojlanishiga bepul ta’lim (Germaniya), ilm-fanga qilingan yuqori xarajatlar 
(Germaniya, Finlandiya) kabi dastlabki shartlar muhim ahamiyatga ega. Ma’lum bir vaqt davomida jadallik bilan 
innovatsion rivojlanish yo‘liga o‘tgan davlatlar (Xitoy, Janubiy Koreya) tajribasidan samarali foydalanish orqali 
yuqori iqtisodiy o‘sish sur’atlariga erishish mumkin. Ularning tajribalarini O‘zbekistonda yangi kadrlar tizimi 
zahirasini shakllantirishda boshqaruvning innovatsion salohiyatidan foydalanishni takomillashtirish bo‘yicha 
bir qator qadamlar qo‘yildi. Bu ayniqsa, ilmiy universitetlarni tashkil etish, universitetlararo labaratoriyalarni 
ochish, universitetlar negizida yaratilgan kichik innovatsion ijodiy guruhlarni qo‘llab-quvvatlash, yuqori SI 
texnologiyalarini rivojlantirish va yuqori sifatli kadrlar tizimini tashkil etishga ixtisoslashgan OTM o‘rtasidagi 
hamkorlikning yangi shakllarini joriy qilish, yuqori malakali kadrlar tizimini shakllantirish fan va oliy kasbiy ta’lim 
sohasida ishlashlari mumkinligi yaqqol ko‘rinmoqda.

T A D Q I Q O T  M E T O D L A R I
Tadqiqot jarayonida iqtisodiy tahlil, statistik guruhlash, tizimli va qiyosiy tahlil va boshqa usullar qo‘llanilgan.

A S O S I Y  N A T I J A L A R
Jahon amaliyoti shuni ko‘rsatadiki, rivojlangan davlatlarda oliy ta’lim tizimi, ilm-fan va ishlab chiqarish 

o‘rtasidagi integratsiya, ayniqsa, zamonaviy uy-joy fondini boshqarish sohasida zamonaviy yondashuvlar 
asosida kadrlar tayyorlash orqali ta’minlanmoqda. Mazkur mamlakatlar tajribasida zamonaviy uy-joy fondini 
boshqarish an’anaviy ma’muriy faoliyat doirasidan chiqib, raqamli texnologiyalar, katta ma’lumotlar (Big Data), 
sun’iy intellekt (AI), geoaxborot tizimlari (GIS), BIM va IoT kabi ilg‘or yechimlar bilan chuqur integratsiyalashgan 
kompleks tizim sifatida shakllangan.

1-jadval
Xalqaro standartlar asosida O’zbekiston sharoitiga zamonaviy uy-joy fondi boshqaruvi kadrlar bankini shakllantirish1

T/r Top-300 talik xalqaro 
universitetlar nomi

Mutaxassislik
yo‘nalishlar

AI bilan 
integratsiyasi

O‘zbekiston 
sharoitiga 

moslashtirilgan 
yo‘nalishlar nomi

Tayyorlanadigan 
yangi kadrlar 

banki

1

Massachusetts Institute of 
Technology (AQSH), The 
University of Cambridge 

(Buyuk Britaniya), University 
of Toronto (Kanada)

Real Estate 
& Property 

Management

AI-asosida mulk 
qiymatini baholash, 

ijara prognozlari, 
risk tahlili

Uy-joy fondi va 
ko’chmas mulkni 

raqamli boshqarish

AI-mulk meneji, 
raqamli uy-joy 
administrator

2

Tsinghua University (Xitoy), 
University of California, 
Berkeley (AQSH), Delft 
University of Technology 

(Niderlandiya)

Urban 
Management & 

Planning

Smart city, urban 
data analytics, 

transport va aholi 
zichligi modellari

Shahar va uy-joy 
fondini intellektual 

boshqarish

Smart city menejeri, 
urban data analitik

3
Politecnico di Milano (Italiya), 

Technical University of 
Munich (Germaniya)

Construction 
& Housing 

Management

BIM+AI, qurilish 
xarajatlarini 

optimallashtirish

Uy-joy fondini 
ekspluatasiya 
va renovatsiya 

boshqaruvi

BIM-menejer, uy-
joy ekspluatasiya 

analitiki

4
ETH Zurich (Shveytsariya), 

Technische Universität Berlin 
(Germaniya)

Facility 
Management

IoT sensorlar, 
energiya iste’moli 

AI nazorati

Ko’p qavatli uylar 
infratuzilmasini 

intellectual 
boshqarish

Facility-AI 
mutaxassisis, texnik 

menejer

5

Erasmus University 
Rotterdam (Niderlandiya), 

The University of Cambridge 
(Buyuk Britaniya)

Housing Policy 
& Governance

AI-asosida 
subsidiya, ijtimoiy 
uy-joy taqsimoti

Uy-joy siyosati 
va davlat uy-joy 

boshqaruvi

Uy-joy siyosati 
analitiki, davlat 

meneji

6

Massachusetts Institute of 
Technology (AQSH), Erasmus 

University Rotterdam 
(Niderlandiya), University of 

Toronto (Kanada)

Real Estate 
Economics & 

Analitics

Big Data, AI 
forecasting, bozor 

simulyasiyasi

Uy-joy bozori 
va iqtisodiy 
prognozlash

Real estate data 
scientist

7
Tsinghua University (Xitoy), 

Delft University of Technology 
(Niderlandiya)

Smart Housing 
Systems

Smart meters, AI-
energy efficiency

Energiya 
samarador uy-joy 
fondi boshqaruvi

Energy-AI menejer

8

Vilnius Gediminas Technical 
University (Litva), Delft 

University of Technology 
(Niderlandiya)

Land & 
Property 

Information 
Systems

GIS+AI, kadastr 
ma’lumotlari

Uy-joy kadastri 
va geoaxborot 

boshqaruvi

GIS-menejer, 
kadastr analitiki

9

University of California, 
Berkeley (AQSH), Erasmus 

University Rotterdam 
(Niderlandiya)

Public Housing 
Management

AI-ijtimoiy tahlil, 
aholi ehtiyojini 

baholash

Ijtimoiy uy-joy fondi 
boshqaruvi

Ijtimoiy uy-joy 
menejeri

10

Massachusetts Institute of 
Technology (AQSH), The 
University of Cambridge 

(Buyuk Britaniya)

Digital 
Transformation 
in Real Estate

Digital twin, AI 
decision support

Uy-joy sohasida 
raqamli 

transformasiya 
menejmenti

Digital housing 
strategist

1-jadvalda keltirilgan ma’lumotlar tahlili shuni anglatadiki, dunyodagi yetakchi universitetlar zamonaviy 
uy-joy fondi, ko‘chmas mulk va shahar infratuzilmasi boshqaruvi bo‘yicha mutaxassisliklarni sun’iy intellekt 
asosida qayta shakllantirilmoqda. Xususan, “Smart housing systems”, “AI-based energy efficiency”, “Digital 
transformation in real estate”, “Public housing management”, “Facility management with AI” kabi yo‘nalishlar 
zamonaviy uy-joy siyosati va samarali boshqaruvning asosiy tayanchiga aylangan. Bu yo‘nalishlar orqali 
nafaqat texnik yoki iqtisodiy bilimlar, balki analitik fikrlash, prognozlash, qaror qabul qilishni avtomatlashtirish 
kabi kompetensiyalar shakllantirilmoqda.

1	  Xalqaro davlatlar universitetlari asosida muallif ishlanmasi.



M U H A N D I S L I K  VA  I Q T I S O D I Y O T

288

2026-yil, iyun.  № 6-son

1-rasm. Zamonaviy uy-joy fondi boshqaruvida kadrlar zahirasini tayyorlashning yo‘l xaritasi

Zamonaviy uy-joy fondi boshqaruvida sun’iy intellektdan foydalanishning yuqori kasbiy tayyorgarlikni 
asosiy talabi sifatida namoyon bo‘lishi kadrlar bankida bilimlarni yangilash jarayonini tezlashtiradi. Ko‘pchilik 
ekspertlarning fikricha, uy-joy boshqaruvida kadrlarning aksariyati o‘zlarining mutaxassisliklarini kamida 4-5 
marta o‘zgartirishadi. Bu esa sohada kadrlarning kasbiy harakatchanligini oshirishni va o‘quv tayyorgarligini  
kengaytirishni talab qiladi. Shunga ko‘ra O‘zbekiston sharoitida uy-joy fondi boshqaruvi tizimida yangi kadrlar 
bankini shakllantirish bilan bog‘liq amalga oshirilayotgan chuqur o‘zgarishlarni amalga oshirishni quyidagi yo‘l 
xaritasi orqali muvofiqlashtirish maqsadga muvofiq (1-rasm). 

Zamonaviy uy-joy fondi boshqaruv tizimiga doir yangi kadrlar bankini shakllantirishning yuqorida aks 
etgan modeli – uy-joy fondi boshqaruv tizimida ilmiy-texnik salohiyatdan samarali foydalanishda sun’iy intellekt 
texnologiyalar kuchli taʼsir ko‘rsatish xususiyatiga ega ekanligini ko‘rsatadi. Mazkur integratsion munosabat 
taʼsirida zamonaviy uy-joy fondi boshqaruvida kadrlarga bo‘lgan ehtiyojni qondirish intellektual mulk va moddiy-
texnik resurslarning kombinatsiyasiga asoslangan tuzilmani shakllantirish imkoniyatini beradi.

X U L O S A  V A  T A K L I F L A R
Zamonaviy uy-joy fondi boshqaruviga yo‘naltirilgan kadrlar tayyorlash tizimini tashkil etish strategiyasi 

– sohada bilimli, raqobatbardosh va innovatsion yechimlarni qo‘llay oladigan mutaxassislar tayyorlashga 
qaratilgan uzluksiz yo‘nalishlar kompleks asosi hisoblanadi. Bizningcha, investitsion va innovatsion loyihalarni 
boshqarishda sun’iy intellekt asosida tahliliy vositalar bilan integratsiyalashgan yangi kasblar banki mehnat 
resurslarini strategik rejalashtirish, kasbiy kompetensiyalarni oldindan prognozlash va boshqaruv jarayonlariga 
yuzaga keladigan tavakkalchiliklarni minimallashtirish imkonini beradi. Natijada, zamonaviy uy-joy fondining 
hayotiylik siklini boshqarish jarayonida moliyaviy, texnologik va tashkiliy qarorlar ilmiy asoslangan holda qabul 
qilinadi.

Mazkur taklifning amaliy ahamiyati sifatida bugungi kunga kelib, qurilish va uy-joy kommunal xo‘jaligi asosida 
9 ta yangi kasb va ularni qamrab oluvchi 38 ta kasbiy standartlar loyihalarining ishlab chiqilganini alohida e’tirof 
etiladi. Natijada, sohaga oid mehnat bozori ehtiyojlarining tizimli o‘rganilganini, kasbiy faoliyat turlarining aniq 

huquqiy chegaralanganini hamda kasblar bankini shakllantirish jarayoni ilmiy-uslubiy asosda yo‘lga qo‘yilganini 
ko‘rsatadi. Aynan ushbu kasbiy standartlar sun’iy intellekt algoritmlari uchun ishonchli ma’lumotlar bazasi 
vazifasini bajaradi hamda kasblar bankining doimiy yangilanib borishini ta’minlaydi. Shuningdek, inson kapitali 
sifatini oshiruvchi, zamonaviy boshqaruv qarorlarining shaffofligini ta’minlovchi va institutsional barqarorlikni 
oshiruvchi strategik instrument sifatida namayon bo‘ladi. SI bilan muvofiqlashgan mazkur model kasblar va 
kompetensiyalar o‘rtasidagi nomutanosibliklarni bartaraf etadi. Jumladan, zamonaviy uy-joy boshqaruvida 
professional, raqamli va natijaga yo‘naltirilgan zamonaviy boshqaruv muhitini shakllantiradi.

Xulosa sifatida, yangi kasblar banki zamonaviy uy-joy fondi boshqaruvida uzoq muddatli barqaror 
rivojlanish, investitsion jozibadorlik va innovatsion faollikni ta’minlovchi ilmiy-amaliy yechim sifatida baholanadi 
hamda quyidagi natijalarga erishishga imkon beradi:
•	 zamonaviy uy-joy fondi boshqaruvi uchun barqaror va tizimli kadrlar zaxirasi shakllanadi;
•	 boshqaruv sеrvis kompaniyalar faoliyatining samaradorligi oshadi;
•	 aholiga koʻrsatilayotgan boshqaruv xizmatlar sifati yaxshilanadi;
•	 mеhnat bozori va ta’lim tizimi oʻrtasidagi nomutanosiblik kamayadi;
•	 uy-joy fondini boshqarish sohasida innovasion va raqamli yondashuvlar joriy etishga erishish.

Foydalangan adabiyotlar ro‘yxati:
1. O‘zbekiston Respublikasi Prezidenti Sh.M.Mirziyoyevning “2022 – 2026 yillarga mo‘ljallangan yangi 

O‘zbekistonning taraqqiyot strategiyasi to‘g‘risida”gi Farmoni. 01.02.2022
2. O‘zbekiston Respublikasining 2024-yil 30-sentyabrdagi PQ-345-son “Oʻzbekiston Respublikasi milliy malaka 

tizimini yanada takomillashtirish chora-tadbirlari toʻgʻrisida” qarori
3. Yodgorov V.U., Butunov D.Y. “Uy-joy kommunal xo‘jaligi va iqtisodiyoti”. Darslik. Toshkent. 2012.
4. Berdieva D.A. “Kommunal infratuzilmani tashkil etish va boshqarish”. Toshkent-2025y. Darslik 280 b.



2026. № 6

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Abdurahmon QurbonovAbdurahmon Qurbonov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




